
PROFILAKTIKA INSPEKTORINING IJTIMOIY REABILITATSIYA VA 

IJTIMOIY MOSLASHTIRISH SOHASIDAGI FAOLIYATI  

320-guruh kursanti Gʻofuraliyev Shermuhammad Sherali oʻgʻli 

ANNOTATSIYA: Ushbu maqola profilaktika inspektorlarining ommaviy tadbirlar 

xavfsizligini ta'minlash, ijtimoiy reabilitatsiya va ijtimoiy moslashtirish sohasidagi 

faoliyati haqida so'z yuritiladi.  

Kalit so'zlar: , profilaktika inspektori, xavfsizlik, ijtimoiy reabilitatsiya,ijtimoy 

moslashuv, markaz, , qoidalar, hamkorlik, jamoat xavfsizligi. 

           Funksional vazifasiga ko’ra aholi bilan to’g’ridan-to’g’ri ishlovchi faoliyat -

bu huquqbuzarliklar profilaktikasi xizmatidir. Huquqbuzarliklar profilaktikasi 

inspektorlari, aholi bilan ishlash jarayonida ularni har qanday vaziyatda huquqlari, 

erkinliklari va manfaatlarini muhofaza etishlari lozim. Profilaktika inspektori o'z 

xizmat faoliyatini bir qator normativ hujjatlarga amal qilgan holda amalga oshiradi. 

Jumladan O'zbekiston Respublikası Konstitutsiyasi, "Ichki ishlar organlari 

to'g'risida"gi qononi, "Huquqbuzarliklar profilaktikasi to'g'risida"gi qonuni, 

"Huquqbuzarliklar profilaktikasi va jinoyatchilikka qarshi kurashish tizimini 

yanada takomillashtirish chora-tadbirlari to'g'risida"gi O'zbekiston Respublikasi 

prezidentining 2833-sonli Qarori, Jamoat xavfsizligini ta'minlash va jinoyatchilikka 

qarshi kurashish sohasida ichki ishlar organlari faoliyatini sifat jihatidan yangi 

bosqichga ko'tarish chora-tadbirlari to'g'risida"gi PF-6196-son Farmoni va boshqa 

shu kabi ichki idoraviy hujjatlar orqali o'z faoliyatlarini amalga oshirishadi. 

          O'zbekiston Respublikasi Prezidentining 2021 yil 29-noyabr kunidagi 

"O'zbekiston Respublikasi jamoat xavfsizligi konsepsiyasini ta’minlash va uni 

amalga oshirish chora-tadbirlari to'g'risidagi 27-son farmoni qabul qilinishi orqali 

profilaktika inspektorlarining xizmat faoliyatlariga kiruvchi aniq vazifalar belgilab 

berildi. Mazkur vazifalar 22 tani tashkil qilib profilaktika inspektorlarining o'z 

ma'muriy hududlarida huquq tartibot, aholi tinch totuvligi va farovonligini 

ta'minlashga qaratilgan vazifalardir. 

Farmonda ko'rsatilmagan vazifalardan biri bu favqulodda vaziyatlardagi 

profilaktika inspektorlarining jamoat tartibini saqlashga qaratilgan faoliyatidir. 

Profilaktika inspektorlari o'zlariga biriktirilgan ma'muriy hududda aholini 

favqulodda holatlar vaqtida himoya qilish ularning salbiy oqibatlarga olib kelish 

xavfini oldini olish yoki ta'sir darajasini maksimal kamaytirishga qaratilgan 

kompleks tadbirlar amalga oshirishi va bu borada favqulodda vaziyatlar vazirligi 

xodimlari bilan chuqur hamkorlik qilishi kerak. Profilaktika inspektorining ijtimoiy 

reabilitatsiya va ijtimoiy moslashtirish sohasidagi faoliyati keng ko'lamli bo'lib, bir 

qator muhim vazifalarni o'z ichiga oladi. Ularning asosiy maqsadi - jinoyatchilikka 

moyil shaxslarni jamiyatga qaytarish va ularning qayta jinoyat sodir etishining 

oldini olishdir.  

          Reabilitatsiya dasturlarini tashkil etish va amalga oshirish bunda jinoyat 

qilgan shaxslarni jamiyatga qayta moslashtirish uchun reabilitatsiya dasturlarini 

ishlab chiqish va amalga oshirish kabi psixologik, ta'limiy va kasbiy yordamni o'z 

ichiga oladi.  Ijtimoiy moslashtirish masalalarida esa shaxslarni ijtimoiy hayotga 

qaytarish uchun qo'llab-quvvatlash, jumladan, ularni ish bilan ta'minlash, 

uylantirish yoki o'qitish kabi chora-tadbirlarni amalga oshirish. Ta'qib va 

monitoringda esa jinoyatchilikka moyil shaxslarni kuzatish va ularning xatti-

harakatlarini nazorat qilish orqali ularning yana jinoyat sodir etishining oldini 

olishga yordam beradi. Xavf guruhlarini aniqlash va ular bilan ishlash jarayonida 

jinoyat sodir etishi mumkin bo'lgan xavf guruhlariga kiruvchi shaxslarni aniqlash 

va ularning jinoyat sodir etishining oldini olish uchun maxsus dasturlarni ishlab 

chiqish masalasi bo'lib bu guruhlar odatda iqtisodiy jihatdan zaif, past ijtimoiy 

statusga ega yoki oldin jinoyat sodir etgan shaxslar bo'lishi mumkin. 

          Reabilitatsiya muassasalari bilan hamkorlik, bunda  reabilitatsiya markazlari, 

ijtimoiy xizmatlar va boshqa tegishli muassasalar bilan yaqin hamkorlikda ishlashni 

o'z ichiga oladi va bu hamkorlik reabilitatsiya jarayonining samaradorligini 

oshirishga yordam beradi. Maslahat va psixologik yordam sohasida shaxslarni 

psixologik jihatdan qo'llab-quvvatlash va ularga kerakli maslahatlar berish orqali 

ularning ruhiy holatini yaxshilash va ijtimoiy hayotga moslashishiga yordam 

beradi. Jamoatchilik bilan hamkorlikda jamoatchilik bilan yaqin hamkorlikda 

ishlash, shu jumladan, jamoat tashkilotlari va notijorat tashkilotlar bilan birgalikda 

ijtimoiy dasturlarni amalga oshirish. Oilaviy qo'llab-quvvatlash masalasida esa 

muammoli oilalar bilan ishlash, ularga yordam berish va ularni jamiyatga qayta 

integratsiya qilish, bu ayniqsa yoshlar va bolalar uchun muhimdir. Huquqiy 

ma'lumot berishda shaxslar va oilalarga huquqiy ma'lumot berish, ularga o'z 

huquqlarini bilish va himoya qilishda yordam ko'rsatish masalalari olib boriladi. 

           Bu faoliyatlar orqali profilaktika inspektorlari shaxslarning ijtimoiy hayotga 

qaytishi va ularga moslashishiga katta hissa qo'shadilar. Ularning vazifalari 

shaxslarni nafaqat qonuniy, balki ijtimoiy jihatdan ham qo'llab-quvvatlash va 

jamiyatda o'z o'rnini topishga yordam berishga qaratilgan. 

